
अतारांकित प्रश्‍न संख्‍या 1082
जिसका उत्‍तर 3 दिसम्‍बर,  2012 को दिया जाना है ।
.....
बाढ़ से बचाव
1082. डा. टी. सुब्‍बारामी रेड्डी : 

क्‍या जल संसाधन मंत्री यह बताने की कृपा करेंगे कि :
(क)
क्‍या केन्‍दीय सरकार ने देश में बाढ़ प्रवण क्षेत्रों का नक्‍शा बनाने हेतु कोई कदम उठाए हैं ; 
(ख) 
यदि हां, तो तत्‍संबंधी ब्‍यौरा क्‍या है ; 
(ग)
क्‍या मंत्रालय ने इस संबंध में अंतरिक्ष विभाग की सहायता ली है ;

(घ)
यदि हां, तो तत्‍संबंधी ब्‍यौरा क्‍या है ; और
(ङ)
नक्‍शा बनाने से बाढ़ से बचाव में किस प्रकार मदद मिलेगी ?
उत्‍तर
जल संसाधन मंत्री (श्री हरीश रावत)

(क) और (ख)  राष्‍ट्रीय आपदा प्रबंधन प्राधिकरण (एनडीएमए) ने असम, बिहार, ओडि़शा और पश्चिम बंगाल राज्‍यों में जिला स्‍तर पर बाढ़ के खतरे के मानचित्र को उन्‍नत करने के लिए कदम उठाया है । इसके अलावा जल संसाधन मंत्रालय ने भारत में बाढ़ प्रवण क्षेत्र का वैज्ञानिक आकलन करने के लिए अध्‍यक्ष, केन्‍द्रीय जल आयोग की अध्‍यक्षता में एक विशेषज्ञ समिति का भी गठन किया है ।
(ग) और (घ) जी, हॉं। राष्‍ट्रीय दूरसंवेदी केन्‍द्र, अंतरिक्ष विभाग, हैदराबाद को बाढ़ प्रभावित क्षेत्रों के आकलन में उपग्रह से लिए गए चित्रों का उपयोग करते हुए उपर्युक्‍त कार्य के साथ जोड़ा गया है । 
(ड.)  जिला/राज्‍य प्रशासन द्वारा शमन करने के उपायो के लिए प्राथमिकता जिला स्‍तर पर उन्‍नत किए गए बाढ़ के खतरे के मानचित्र पर आधारित है ।  
*****
